
Investigadoras do CIM empregaran as Rias Baixas
como laboratorio natural para estudar a acidificacién
costeira

No marco do proxecto ACID, unha iniciativa multidisciplinar
presentada este xoves en Citexvi

Analizaran o impacto bioloxico e social do incremento de CO2,
incluindo unha perspectiva de xénero

As Rias Baixas son sistemas socioecoloxicos sensibles que se enfrontan aos efectos provocados
polo cambio climatico ao mesmo tempo que & presion antropoxénica xerada pola industria, a
acuicultura ou as actividades portuarias e pesqueiras. Neste escenario nace ACID, un proxecto
multidisciplinar liderado por investigadoras do Centro de Investigacion Marifa da Universidade de
Vigo (CIM) que se mergullard nunha andlise sen precedentes sobre o papel do CO2 nos
ecosistemas costeiros dende un enfoque integral e innovador.

Liderado por tres mulleres, o proxecto abordara a investigacion “dende diferentes enfoques,
compaxinando o estudo da resposta bioldxica ao incremento do didéxido de carbono na auga coa
analise do cambio en variables fisicas como a intensidade do afloramento e valorando como iso

pode afectar econdmica e socialmente & poboacién humana que reside na contorna”.

Con Cristina Sobrino como investigadora principal, o Grupo de Oceanografia Bioldxica (GOB)
encargarase de determinar os impactos do CO2 elevado na estrutura e produciéon da comunidade
microbiana plancténica das rias de Vigo e de Muros e Noia. Pola sta banda, Inés Alvarez liderara a
investigacion do Environmental Physics Laboratory (EPhysLab), que se centrara en explorar un
modelo numérico para xerar mapas locais cos indices de surxencia, precipitacién, as achegas da
degradacion da materia organica ou o aumento de nutrientes na plataforma continental
procedentes das zonas de auga doce internas. O grupo Future Oceans Lab (FOL), coa



investigadora Elena Ojea a fronte, encargarase de facer unha predicién do impacto econémico e
social que esta realidade ten na contorna.

Tras uns meses de traballos previos, a reunidn de lanzamento tivo lugar este xoves en Citexvi e
contou coa participacion de 30 persoas en representacion de todos os socios implicados, tanto dos

grupos da UVigo como do resto de entidades.

Un laboratorio natural

No marco deste proxecto, as rias de Vigo e Muros e Noia converteranse nun laboratorio natural
para investigar a acidificacion dos ecosistemas costeiros que permitira comparar un espazo
potencialmente impactado pola accion das persoas con outra menos susceptible de sufrir a
intervencion antropoxénica.

Para a ampla investigacion que desenvolvera ACID cdntase coa colaboracion dun grupo
interdisciplinar de novas e novos investigadores consolidados a nivel nacional e internacional que
uniran os seus cofiecementos para abordar e comprender o efecto do cambio climatico nos
ecosistemas costeiros dende multiples perspectivas. Xunto a outras investigadoras e
investigadores da Universidad de Cadiz ou do Instituto de Investigacidons Marifias, participan no
proxecto Patrick J. Neale e Withman Miller, do Smithsonian Environmental Research Center de
Estados Unidos, centro que proporcionara ao equipo un novo instrumento para ir monitorizando o
CO2 en continuo na columna de auga, ou Kristian Spilling, do Marine Research Centre do Finnish
Environment Institute de Finlandia.

Perspectiva de xénero

ACID inclte por primeira vez na suUa investigacidon a perspectiva de xénero na avaliacion dos riscos
das ameazas derivadas do cambio climatico e da acidificaciéon dos ecosistemas costeiros. Unha
variable de especial relevancia se se ten en conta que case un 40% do sector pesqueiro ten nome

de muller, especialmente nas pesqueiras de moluscos intermareais.

O proxecto rematara cunha fase final na que se transferird a persoal, empresas ou entidades
gubernamentais os cofiecementos adquiridos, que permitiran identificar localizacidns criticas e
compoiientes do ecosistema costeiro con maior risco socioecoloxico a partir dos que propofier
estratexias de xestion para mitigar resultados non desexados. Os resultados do proxecto tamén se
trasladaran & sociedade xeral a través de obradoiros, presentacidons e outro tipo de actuacions
dirixidas tamén a concienciar sobre a importancia do traballo cientifico.

ACID foi seleccionado na convocatoria de Proxectos de Xeracién de Cofiecemento no marco do
Programa Estatal para Impulsar a Investigacion Cientifico-Técnica e a sua Transferencia, do Plan
Estatal de Investigacion Cientifica, Técnica e de Innovacién 2021-2023. Cun orzamento de preto
de 200.000 euros, tera vixencia ata o ano 2025.



